
Annotatsiya: Maqolada avtomobillarda ishlatiladigan materiallarnıng atrof-

muhitga va ekologiyaga ta’siri hamda ularni oldini olish chora tadbirlari haqida 

bayon etilgan. 

Kalit so‘zlar. Atrof-muhit, uglevodorodlar, atmosfera, xlorofill, dvigatel, 

yonilg‘i. 

Tabiatni muhofaza qilish va tabiiy resurslardan oqilona foydala nish muhim 

iqtisodiy va ijtimoiy masalalardan biridir. Dvigatel chiqarib tashlaydigan ko‘pgina 

zaharli moddalar odam organizminigina zaharlab qolmasdan, balki tabiatga salbiy 

ta’sir ko‘rsatadi, o‘simliklarning rivojlanishini sekinlashtiradi, yerning 

hosildorligini kamaytiradi. Chunonchi, sulfid angidrid xlorofill donalarini 

yemiradi, qo‘rg‘oshin va uning birikmalari o‘simliklarda to‘planib, ularni inson va 

hayvonot dunyosi uchun xavfli qilib qo‘yadi. Uglevodorodlar pardasi suv betini 

qoplab, oksidlanish ja rayonlarini qiyinlashtiradi, tirik organizmlarga salbiy ta’sir 

ko‘rsatadi. Azot oksidlari o‘simliklar uchun zaharli bo‘lib, ozon hosil bo‘lishiga 

sharoit yaratadi, u esa, o‘z navbatida, o‘simlik dunyosi uchun zararli bo‘lgan 

birikmalar hosil qiladi[1]. 

Moddalarning zaharlilik darajasi ularning havoda sanitariya me’yorlari 

bo‘yicha ruxsat etilgan chekli miqdoriga bog‘liq. Bu me’yorlar turli mamlakatlarda 

mahalliy sharoitning o‘ziga xos xususiyatlarini e’tiborga olgan holda belgilanadi. 

Yuqorida aytib o‘tilganidek, neft mahsulotlari zaharli moddalar  bo‘lib, ular 

atrof muhitga salbiy ta’sir ko‘rsatadi. Atmosferaning ifloslanishida avtomobillar va 

boshqa yer usti transportlari dvigatellarida yonilg‘ining yonishi natijasida ajralib 

chiqadigan zararli moddalarning roli juda kattadir, bunda is gazi, uglevodorodlar va 

azot (II)-oksidi kabi zararli moddalar ajralib chiqadi. Bu moddalarning massa 

birliklaridagi miqdori yonilg‘i sarfining avtomobillardan chiqariladigan zararli 

moddalar miqdorini hisobga oluvchi koeffitsiyentga ko‘paytirish yo‘li bilan 

aniqlanadi[2-4]. Bu koeffitsiyentning qiymati eng muhim chiqindilar uchun 

quyidagicha: 

 Benzin uchun Dizel yonilg ‘isi uchun 

Uglerod oksidi 0,6 0,1 

Uglevodorodlar 0,1 0,03 

Azot oksidlari 0,04 0,04 

 

Bu koeffitsiyentning qiymati har bir ATK uchun turlicha bo‘lishi mumkin, 

chunki unung qiymati bir qator omillarga bog‘liq: avto- mobil saroyining tarkibi va 

strukturasi, dvigatellar turi, ishlatilayot- gan yonilg‘ining sifati, ish sharoiti 

(harakatning tashkil etilishi; iqlim sharoiti; haydovchilar malakasi; texnik xizmat 

ko‘rsatish, diagnostika, sozlash, joriy ta’mirlash ishlari sifati va boshqalar)[4,5,10-

13]. 

Chiqarib yuboriladigan zaharli moddalarning umumiy miqdori dvigatellar 

ishida katta o‘rinni egallovchi o‘tish jarayonlari muhim ahamiyatga ega. Avtomobil 

dvigatellariga xos ba’zi rejimlarda ishlaganida ajralib chiqadigan asosiy zaharli 

moddalarning ishlatilgan gazlardagi miqdori quyidagi jadvalda keltirilgan: 

Avtomobil dvigatellarining ish rejimlarida ishlatilgan gazlardagi zaharli 

moddalarning konsentratsiyasi (foiz hosobida) 

 

 

Zaharli 

moddalar 

Dvigatellarning ish rejimlari 

 

Salt 

ishlash 

 

O‘zgarmas 

tezlik 

Tezlanish 

jadalliligi            

0 dan 

40 km/s gacha 

Sekinlashtirish 

jadalliligi          

40 dan 

0 km/s gacha 

Uglerod oksidi 0,5–8,5 0,3–3,5 2,5–5,0 1,8–4,5 

Uglevodorodlar 0,03–0,12 0,02–0,6 0,12–0,17 0,23–0,44 

Azot oksidlari 0,005–0,01 0,10–0,20 0,12–0,19 0,003–0,005 

 

Navbatdagi jadvalda dizellar va benzinli dvigatellar nominal rejimda 

ishlaganida chiqarib tashlanadigan zaharli moddalar miqdoriga doir o‘rtacha 

qiyosiy ma’lumotlar keltirilgan[4-6, 10,12]. 

Ishlatilgan gazlardagi zaharli moddalar miqdori 

 

Zaharli moddalar 

Solislitirma chiqindi, 

g/k W soat 

Hajm bo‘yicha 

konsentratsiya, % 

benzinli dizelli benzinli dizelli 

Uglerod oksidi 70–180 4–5,5 6 gacha 0,2 dan kam 

Azot oksidlari 27 12–19 0,5 0,25 

Uglevodorodlar 14–140 2–4 0,05 gacha 0,01 dan kam 

Aldegidlar 3,4 0,14–0,2 0,03 0,002 

Jadvaldan ko‘rinib turibdiki, ishlatilgan gazlarning zaharliligini belgilovchi 

asosiy tarkibiy qismlar benzinda ishlaydigan dvigatellarda azot oksidlari va uglerod 

oksidi, dizellarda esa azot oksidlari va qurumdan iborat[7-9]. 

Xulosa. Atmosferaning ifloslanishi va zaharli moddalarning zararlilik darajasi 

ularning nisbiy zaharliligi hamda ishlatilgan gazlardagi miqdori bilangina emas, 

balki atmosferaga chiqarib tashlash jadalliligi bilan ham belgilanadi. Bu 

ko‘rsatkich esa kuch agregatining ish rejimi va quvvatiga bog‘liq. Dvigatel chiqarib 

tashlaydigan moddalarning zaharlilik darajasini eng aniq tarzda baholash uchun 

amaldagi standartlarda ko‘zda tutilgan to‘liq sinov sikllari dvigatelning turli ish 

rejimlarini o‘z ichiga oladi. 

